HALMASHAURI YA WILAYA YA KYELA

KUMBUKUMBU ZA MKUTANO MAALUM WA  BARAZA LA MADIWANI ULIO FANYIKA  KWENYE UKUMBI WA MIKUTANO WA COMMUNITY CENTRE TAREHE  17/04/2013.
KUMB. NA. KDC/01/13:  WAJUMBE WALIOHUDHURIA: 
1.  Mh. G.M.  Kipija

-  
D/K/ Kyela 


-
Mwenyekiti

2. Ndg. A.I. Mfaume
 -  
Mkurugenzi Mtendaji (W)
-
Katibu
3. Mh. N.E. Mwakalukwa
-  
D/K/ Talatala


-         Mjumbe

4. Mh. J.B. Mwafrika         -  
 D/K/ Ndobo


-
       “

5. Mh. N.J. Kasunga
-  
D/V/ Maalum


-
       “

6. Mh.  T.A. Mwakatika
-  
D/V/ Maalum


-               “

7. Mh. A.N. Mwakisaje
-  
D/K/ Ikimba


 -
       “

8. Mh. P.L. Mwambafula
-  
D/K/  Bujonde

 -
       “


9. Mh. Z.S. Mwakagenda
-  
D/K/ Ikama


 -
       “
10.  Mh. V.M. Kanyanyila
-  
D/K/ Lusungo

-
      “

11. Mh. A.M. Minga

-  
D/K/ Itope


 -              “

12.  Mh. T.J. Mbalaswa
-  
D/V Maalum


-
       “

13.  Mh. W.M. Majuni
-  
D/K/ Kajunjumele

-
       “

14.  Mh. Dr. H.A. Mwakifuna-
D/K/ Ipinda


-
       “

15.  Mh. S.L. Mwangalaba
-  
D/K/  Ipande


-
       “

16.  Mh. S.P. Ipopo

-  
D/V/ Maalum


 -
       “

17.  Mh. G.E. Mwakabumbe
-  
D/K/ Ikolo


 -              “

18.  Mh. A.J. Mwasipu  
-  
D/K/ Muungano

-               “

19.  Mh.A.A. Kasyupa
-  
D/K/ Makwale

-
       “

20.  Mh. F.S. Msusi

-  
D/K/ Katumbasongwe
-                “

21.  Mh. K.S. Kamomonga
 -  
D/K/ Ngonga


 -
       “

22.  Mh. F.N. Mwampiki
-  
D/V/ Maalum


-
       “

23.  Mh.  K.K. Mwakalukwa
-  
D/V/ Maalum


-
       “

24.  Mh. I.M. Solomoni
-  
D/K/ Matema


-
       “

25.  Mh.  H.K. Mwaisumo
- 
D/K/ Mwaya


-
       “

26.  Mh.  Z.A. Omary
-  
D/V/ Maalum


-
       “

27.  Mh.  K.  Luvanda
-  
D/K/ Ngana
        

-
       “

KUMB. NA. KDC/02/13:  WAJUMBE WASIOHUDHURIA

1. Mh. Dr. H.G.  Mwakyembe
-
Mbunge

-  Kwa Taarifa
2. Mh.  E.A. Msyani        
          - 
D/K/Busale

-  Kwa Taarifa
KUMB. NA. KDC/03/13:  WATAALAM WALIOHUDHURIA  
1. A. Nchimbi

-
Kaimu Afisa utumishi na Utawala (W)


2. L.F. Mwasisoba

-
Katibu TSD (W)



3. A. A.Mwakasyele

-
Kny Afisa Mipango (W)




4. J.R. Mwankusye

-
Afisa Biashara (W)






5.  O.H. Mungi

-
Kaimu Afisa Maendeleo ya Jamii (W)


6.  J.R. Mbaruku

-
Kaimu Mweka Hazina (W)




7.  J.B. Komba

-
Kaimu Katibu Tawala (W)

8.  P. Banzi


-
Afisa Mifugo (W)
9.  A.J. Nkwita

-
Afisa Elimu Ukaguzi (W)
10.  R.C. Kirave

-
Afisa Tarafa Ntebela
11.  S.P. Lyimo

-
Kaimu Afisa Ugavi  (W)
12.  M. Isaiah


-
Mhandisi Ujenzi (W)

13.  C.N. Nzowa

-
Afisa Maendeleo ya Ardhi (W)
14.  Dr. A. Rumisha

-
Kaimu Mganga Mkuu (W)

15.  R. Mbwillo

-
Kaimu Afisa Elimu Sekondari (W)

16.  M. Haule


-
Kaimu Afisa Ugavi (W)

17.  J.M. Njau


-
Afisa kilimo (W)

18.  H.S. Mwasumbwe
-
Kaimu Afisa Ushirika (W)

19. V.J. Mndolwa

-
Mhandisi Maji (W)

20.  N. Nkinga

-
Kny Mkaguzi wa Ndani (W)

21.  C.F.Bulle


-
Afisa Elimu Msingi (W)

22.  N.L. Mgengeli

-
Kaimu Mwanasheria (W)

23.  C.A. Mwaifunga

-
Mwandishi wa Mikutano
KUMB. NA. KDC/4/13   WAGENI WAARIKWA

1.   Mh. M.E. Malenga
-
Mkuu wa Wilaya – Kyela

2.   T. Msuta


-
Kamanda TAKUKURU (W)
AJENDA

1.  Kufungua mkutano.


2.  Kuridhia Ajenda.

3.  Taarifa ya kikao maalum cha kamati ya Fedha, Uongozi na Mipango 
     cha tarehe 11.04.2013.
4.  Kufunga Mkutano.
KUMB. NA. KDC /05/13:  KUFUNGUA MKUTANO

05.1
Mwenyekiti aliwakaribisha wajumbe na alifungua mkutano mnamo saa 6:45 mchana.
KUMB. NA. KDC /06/13:  TAARIFA YA MKUU WA WILAYA

06.1
Mkuu wa Wilaya aliwataka wajumbe wa Baraza la Madiwani kuzingatia sheria, Taratibu na Kanuni za uendeshaji wa vikao na mikutano ya Halmashauri na alisisitiza kuwa yupo kwa ajili ya kuhakikisha kuwa sheria zinazingatiwa ili kudumisha amani na utulivu.
KUMB. NA. KDC/07/13: TAARIFA YA MCHAKATO WA ZABUNI YA UJENZI WA DARAJA LA LUSUNGO
07.1
Mwenyekiti wa Halmashauri aliwasilisha taarifa ya mchakato wa Zabuni ya ujenzi wa daraja la Lusungo. Alibainisha kuwa Serikali imeahidi kujenga daraja hilo kwa gharama ya Tshs. Bilioni 4 na mpaka sasa Halmashauri imepokea jumla ya Tshs. Bilioni 2 kwa ajili ya ujenzi wa daraja hilo. 

07.1.1
Mchakato wa kwanza wa zabuni ya ujenzi wa daraja la Lusungo uligubikwa na rushwa na kupelekea Bodi ya zabuni kuizawadia kampuni hewa ambayo haipo katika orodha ya makampuni yaliyosajiliwa. Baada ya kubaini mapungufu hayo Bodi ya zabuni ilivunjwa,  Zabuni ilitangazwa upya na takukuru wanaendelea na uchunguzi juu ya tuhuma hiyo.

07.1.2
Mchakato wa pili wa zabuni ya ujenzi wa zabuni ya daraja la Lusungo uliingiwa na kasoro baada ya kuwepo na malumbano ya wajumbe wa Bodi ya zabuni yaliyopelekea Mkuu wa Mkoa kuingilia kati na kuagiza mchakato wa zabuni upelekwe PPRA kwa ushauri zaidi. Kasoro hizo zimesababisha kuchelewa  kuanza kazi ya ujenzi na kuhatarisha Fedha zilizotolewa na Serikali kurudishwa kabla ya ujenzi.

07.1.3
Kutokana na kuwepo kwa minong’ono ya rushwa Mwenyekiti alilazimika kuitisha kikao maalumu cha kamati ya Fedha, Uongozi na Mipango kilichofanyika tarehe 11.04.2013 na hatimaye mkutano  maalum wa Baraza la Madiwani unaofanyika leo. Alisema kuwa ajenda kuu ya mkutano huu ni kuwasilisha taarifa ya kamati ya Fedha, Uongozi na Mipango na alimuomba Mwanasheria wa Halmashauri atoe mwongozo kabla ya kuwasilisha taarifa.
07.1.4
Mwanasheria wa Halmashauri alisema kwa kuwa mkutano huu ni mkutano maalum wa kupokea taarifa kutoka kamati ya Fedha, Uongozi na Mipango na kwa kuwa kikao hiki kinamjadili Mkurugenzi Mtendaji (W) alishauri wasiokuwa wakuu wa Idara na wageni waalikwa watoke nje ili kupisha mjadala. 
KUMB. NA. KDC/8/13 TAARIFA YA KAMATI YA FEDHA,UONGOZI NA MIPANGO.
8.1
Mwenyekiti wa Halmashauri Mh.G.M.Kipija aliwasilisha taarifa ya Kamati ya Fedha, uongozi na Mipango. Alibainisha tuhuma zinazomkabili Mkurugenzi Mtendaji (W) na mapendekezo yaliyotolewa kuhusiana na tuhuma hizo kama ifuatavyo:-  (1) kujihusisha na rushwa katika mchakato wa Zabuni ya ujenzi wa daraja la Lusungo, (2) Kutumia Lugha ya vitisho kwenye mkutano/ Vikao, (3) Kukiuka maamuzi  ya kikao cha  Kamati ya Fedha, Uongozi na Mipango cha tarehe 23.01.2013, (4) Kuzuia hoja ya Kamati ya Fedha, Uongozi na Mipango ya kumthibitisha Mkuu wa Idara kama ilivyopendekezwa katika kikao chake cha tarehe 30.11.2012,          (5) Kubadilisha matumizi ya fedha na kuingia mkataba wa kukarabati nyumba ya Mkurugenzi bila ridhaa ya kamati ya Fedha, Uongozi na Mipango, (6) Utendaji duni wa Kazi, (7) Kusudio la kuihujumu Halmashauri, (8) Kuidhalilisha Halmashauri  ya Wilaya. 
I.   

TUHUMA YA KUJIHUSISHA NA RUSHWA

8.1.1
Katika kikao maalum cha kamati ya Fedha, Uongozi na Mipango cha tarehe 11.04.2013 kamati ilibaini mambo yafuatayo:- (1)  Kuwepo kwa rushwa katika mchakato wa Zabuni ya ujenzi wa daraja la Lusungo kutokana na taarifa  iliyowasilishwa na Mkurugenzi Mtendaji (W) kuwa katika kikao cha wajumbe wa Bodi ya Zabuni na Mkuu wa Mkoa  alituhumiwa na mtu asiyejulikana kuwa amepokea rushwa ya shilingi 100,000,000/=  ili kutoa Zabuni kwa kampuni isiyo na sifa, (2)  Bodi ilipuuza ushauri wa timu ya tathmini na kutoa uamuzi ambao haukuwa na tija kwa wananchi wa kutangaza Zabuni upya, (3) Mkurugenzi alipuuza ushauri wa PMU wa kuitaarifu kamati ya Fedha, Uongozi na Mipango.
II.  

TUHUMA YA KUTUMIA LUGHA YA VITISHO
8.2
Katika kikao maalum cha kamati ya Fedha, Uongozi na Mipango cha tarehe 11.04.2013, Mwenyekiti wa Halmashauri Mh.G.M.Kipija alipomtaka  katibu wa bodi ya Zabuni aeleze hatua alizozichukua katika kumshauri Mkurugenzi Mtendaji na Bodi ya Zabuni kuhusiana na mchakato wa Zabuni ya ujenzi wa daraja la Lusungo.  Katibu wa Bodi alipoanza kueleza Mkurugenzi alisimama ghafla bila kuruhusiwa na Mwenyekiti wa kikao na kusema mimi ni mtu mkubwa nimeteuliwa na Rais kupitia Ofisi ya Waziri Mkuu, sisistahili kuhojiwa na watu wadogo waliochini yangu.  Aidha, Mkurugenzi Mtendaji (W) aliendelea kuingilia maamuzi ya watoa hoja muda wote wa kikao kinyume na kanuni za kudumu za Halmashauri za mwaka 2012 kifungu Na. 24 na 25 na ukiukwaji wa kanuni za utawala bora.

III.   

TUHUMA KUKIUKA TARATIBU ZA KUFANYA MAAMUZI

8.3
Katika kikao cha Kamati ya Fedha, Uongozi na Mipango cha tarehe 23.01.2013 Mkurugenzi Mtendaji (W) alipinga maamuzi ya kikao ya kupunguza ushuru wa mahindi kutoka Tshs. 1,500.00 hadi 1,000.00 kwa gunia la plastiki 6 kwa kusema Mimi nimechoka na jambo hili mwandishi andika hivi Madiwani wameazimia ushuru upungue sisi wataalamu tumekataa azimio lao.  Tamko lake ni kinyume cha kanuni za Halmshauri ya Wilaya yetu kifungu cha 26 na financial memorandam ya mwaka 1997.  Pia aliingilia majukumu ya kamati.  Kanuni za Halmashauri ya Wilaya ukurasa 39 kifungu kidogo  (XII) na ukurasa 17 kifungu 38.
IV.  
TUHUMA YA KUZUIA HOJA YA KAMATI YA FEDHA, UONGOZI NA MIPANGO YA KUMTHIBITISHA  S.P. LYIMO KUWA MKUU WA IDARA

8.4
Katika kikao cha kamati ya Fedha, Uongozi na Mipango cha tarehe 30.11.2012.  Mkurugenzi Mtendaji (W) aliwasilisha pendekezo la            S.P. Lyimo kuwa Mkuu wa idara ya ugavi.   Alibainisha sifa za mtumishi huyo hususani elimu yake na muda wake kazini na wajumbe walipitisha pendekezo hilo ili lipelekwe katika mkutano wa baraza la Madiwani kwa maamuzi zaidi lakini mapendekezo hayo hayakuwasilishwa na hakuna taarifa zilizotolewa kwa kamati ya fedha, uongozi na mipango.
V.   

TUHUMA YA KUBADILISHA MATUMIZI YA FEDHA

8.5
Mkurugenzi Mtendaji (W) anatuhumiwa kubadilisha matumizi ya fedha na kuingia mkataba wa kukarabati nyumba bila ridhaa ya kamati ya Fedha, Uongozi na Mipango kwani maombi hayo yalikataliwa baada ya kuwasilishwa katika kikao cha kamati ya Fedha, Uongozi na Mipango cha tarehe 12.10.2012 kwa sababu zifuatazo:-  (1)  Makisio yalikuwa makubwa Tshs. 14,000,000/=, Kamati ilitaka pesa hiyo itumike kupeleka maji na umeme kwenye nyumba mpya za Ibanda ambazo zimetelekezwa na zinaendelea kuharibika (3)  Mkurugenzi Mtendaji (W) aliamua kupunguza makisio ya awali kutoka shilingi 14,000,000/= hadi 7,000,000/= na kuamua kuajiri mkandarasi bila  idhini ya vikao.  Hii ni kinyume na kanuni zetu za Halmashauri kifungu 63, 64 na 66 ukurasa 38 kifungu kidogo (v) na (ix), Financial Memorandam 1997 amri na 3 (a).
VI.   

TUHUMA YA UTENDAJI DUNI
8.6
Mkurugenzi Mtendaji (W), ameshindwa  kuandaa na kuwasilisha kwenye vikao vya kamati ya Fedha, Uongozi na Mipango taarifa za mapato na matumizi ya kila robo mwaka, ameshindwa kuisimamia Idara ya Ardhi katika ukusanyaji wa mapato yanayotokana na ushuru wa mazao ya maliasili, ameshindwa kuleta taarifa ya mpango wa kina wa Mji wa  Kyela ili kujibu tuhuma ya ujenzi wa makazi kwenye eneo la barabara za mtaa, Kalenda ya vikao haifuatwi kwa kamati za kudumu na hakuna hatua zilizochukuliwa. 
VII.  

TUHUMA YA KUIHUJUMU HALMASHAURI
8.7
Mkurugenzi Mtendaji (W) amekuwa akitafuta kuingia mkataba (ubia) wa siri na kampuni ya mtu binafsi atakayoitumia kujipatia mapato binafsi kwa kuipa upendeleo wa kazi za Halmashauri (ushahidi tunahifadhi kwa usalama wa watoa taarifa.
VIII.  
TUHUMA YA KUIDHALILISHA  HALMASHAURI

8.8
Mnamo tarehe 15.10.2012 Mkurugenzi Mtendaji (W) akiwa amepanga kwenye hotel ya Matema Beach alisababisha mapigano miongoni mwa wahudumu wa kike wa baa hiyo kwa sababu inasemekana alikuwa na mahusiano ya kimapenzi na wahudumu wote wa hapo kitendo hiki kimeidhalilisha Halmashauri yetu.

IX.

MAAZIMIO YA KAMATI YA FEDHA, UONGOZI NAMIPANGO

8.9
Kamati ya Fedha, Uongozi na Mipango imependekeza mambo yafuatayo:- (1) Baraza  hili liridhie kuwa Mkurugenzi anatuhuma nzito za kukiuka maadili ya utumishi wa umma.  Kanuni ya Halmashauri ya Wilaya ya Kyela ya mwaka 2002 na Sheria ya kuzuia rushwa namba 23 ya 1971, (2) Kikao kiridhie hoja ya kutokuwa na imani na Mkurugenzi na Mamlaka ya Mkoa imchunguze, (3)  Bodi ya zabuni ivunjwe na iundwe nyingine ndani ya siku 30 (thelathini),  (4) Kwa kuwa msimamo na ushauri wa kaimu afisa ugavi una maslahi kwa Halmashauri yetu tunakiomba kikao kiridhie mtumishi huyu Salome P. Lyimo asihamishwe hapa Kyela ili kutoathiri upatikanaji wa taarifa muhimu zitakazo hitajika na timu ya uchunguzi, (5) Mchakato wa hoja ya kumthibitisha S.P. Lyimo kuwa mkuu wa kitengo cha Ugavi uletwe kwenye Mkutano wa Baraza la Madiwani utakaofanyika katika kikao kijacho na kama kuna hoja tofauti itajadiliwa kwenye kikao hicho na Mwenyekiti wa Halmashauri aagizwe kuwasilisha maazimio ya kikao hiki kwa mkuu wa wilaya na kutoa nakala kwa Mkuu wa mkoa wa Mbeya ndani ya siku 7.
8.10
Baada ya Mwenyekiti  kuwasilisha taarifa hiyo wajumbe wote wa Baraza la Madiwani walisimama kuashiria kuunga mkono taarifa iliyowasilishwa na Mwenyekiti.
8.10.1
Mwenyekiti aliwaomba wajumbe kupiga kura ya siri ya kukubali au kukataa mapendekezo yaliyotolewa na kamati ya Fedha, Uongozi na Mipango. Mkuu wa Wilaya aliomba kupata ushauri wa kisheria kutoka  kwa Mwanasheria wa Halmashauri kabla ya kupiga kura za siri.
8.10.2
Mwanasheria wa Halmasahuri alisoma mwongozo  wa namna ya kuchukua hatua za nidhamu kwa watumishi wanaofanya kazi katika Mamlaka za Serikali za Mitaa.  Alibainisha taratibu za kufuatwa katika kuchukua hatua za nidhamu dhidi ya watumishi ambao mamlaka yao ya nidhamu siyo Halmashauri kama ifuatavyo:- (1)  Pale Halmashauri inapomtuhumu mtumishi anayefanya kazi katika Halmashauri na ambaye mamlaka yake ya nidhamu siyo Halmashauri, Mwenyekiti wa Halmashauri anatakiwa kuwasilisha tuhuma hizo kwa Mkuu wa Wilaya ambamo Halmashauri hiyo imo na Mkuu wa Wilaya atamjulisha Mkuu wa Mkoa haraka iwezekanavyo, (2),  Mkuu wa Mkoa atatafakari tuhuma hizo na kushauriana na Mwenyekiti wa Halmashauri kuhusu  hatua muafaka za kuchukua, (3)  Mwenyekiti wa Halmashauri atawasilisha maoni ya Mkuu wa Wilaya au Mkuu wa Mkoa kwenye baraza la Madiwani na kuzitolea maamuzi na mapendekezo, (4) Mapendekezo ya Halmashauri yatapelekwa kwa mamlaka ya nidhamu ya mtumishi huyo kupitia kwa Mkuu wa Mkoa.  Ieleweke kuwa Halmashauri haitachukua hatua zozote za kinidhamu dhidi ya mtumishi yeyote wa kundi hili na (5) pale itakapoonekana kuwa ni lazima kuchukua hatua za kinidhamu dhidi ya mtumishi wa aina hii, basi Mamlaka yake ya nidhamu itafanya uchunguzi wa awali (Preliminary Investigation) na kuendelea na taratibu za nidhamu kwa mujibu wa sheria ya Utumishi wa Umma Namba 8/2002 na Kanuni za Utumishi wa Umma za mwaka 2003.
8.10.3
Mwenyekiti alisema mpaka kuitisha kikao hiki anawasiliana na Mkoa kwa kila kinachofanyika. Aidha, alisema wajumbe hawajasema kuwa wanamfukuza kazi Mkurugenzi Mtendaji (W) ila hawana imani naye na taarifa zitapelekwa kwa Mkuu wa Wilaya na Mkurugenzi Mtendaji ataendelea na kazi yake kama kawaida.
8.10.4
Wajumbe walipiga kura ya kutokuwa na imani na Mkurugenzi Mtendaji (W)  juu ya utendaji wake wa kazi ili kuunga mkono maazimio ya kamati ya Fedha, Uongozi na Mipango.

8.10.5
Wajumbe waliohudhuria ni 26 na mmoja alikuwa na udhuru kwa taarifa na Matokeo ya kura yalikuwa kama ifuatavyo


Kura za ndiyo
-
22



Kura za hapana
-
 4



JUMLA YA KURA
-       26
8.10.6
Baada ya kupiga kura Mwenyekiti alisema atawasilisha taarifa kwa Mkuu wa Wilaya. Aidha, alikemea vitendo vya wataalam kubeza maamuzi ya madiwani na aliwataka kuzingatia maadili ya Utumishi wa Umma.
KUMB. NA. KDC/09/12:  KUFUNGA MKUTANO

09.1

Mwenyekiti alifunga mkutano mnamo saa 10:05 jioni.
U  M  E  T  H  I  B  I  T  I  S  H  W  A

.............................




                       .........................

           G.M.KIPIJA





                     A.1.MFAUME
(M W E N Y E K I T I)





      (K A T I B U)

TAREHE: ……………………………………

